
Аялаймын сені, Қызылорда!

АғАйын,  
«Ақмешіт АптАлығынА» 

жАзылдыңыз бА?
Баспасөзге 2024 жылдың екінші 

жартыжылдығына жазылу жүруде. 
Қапы қалмаңыз, сүйікті газетіңіз 

төріңізде тұрсын!
Жекелер үшін 6 айға – 3000 теңге, 

мекемелер үшін – 4000 теңге.
Баспасөзге қатысты сауалдарыңыз 

болса, мына нөмірлерге 
хабарласыңыздар: 
40-05-81, 70-14-08.

Баспасөз-2024

Бахытжан Әлжанұлы, М.Ә.айтхожин атындағы молекулалық биология және биохимия институты, 
функционалдық және құрылымдық геномика зертханасының ғылыми қызметкері:

Көгалдандыру: 
Сан емеС, Сапа маңызды

Қазақ ғалымы І типті қант диабетін емдеуге болатын жасушалар 
ойлап тапты. Генді редакциялау арқылы мүмкін еместі мүмкін етуге 
болады екен. Тіпті тұқым қуалайтын, емі жоқ ауруды да жеңуге болады. 
Қазақ ғалымдарының ізденісі көңіл қуантарлықтай, ал оның нәтижесі, 
жүзеге асуы – уақыт еншісінде. Бүгін біз елді елең еткізіп, І типті қант 
диабетін емдеуге болатын жасауша ойлап тапқан ғалым Бахытжан 
Әлжанұлымен сұхбаттасқан едік.

ИнсулИн тапшылығының 
орнын толтыруға қабілетті 

жасуша алғандаймын

3-бетте

Жаңа стадион  –
Жаңа мүмкіндік

Бірнеше жылдан бері Қызылордада 
жаңа стадион салынатыны айтылып келді. 
Спортсүйер қауым жағымды жаңалықтан 

үміт үзбей, қашан және қай жерде бой 
көтеретінін күтумен болған. Енді, міне, 

Сырдария өзенінің сол жағасынан ауқымды 
нысанның құрылысы басталып, аймақ 

спортының жаңа кезеңіне жол ашылмақ. 
Осы орайда стадионның артықшылығы, 

саладағы өзгеріс туралы бірер ой қозғайық.
Қызылордаға жаңа стадионның керектігі 

осыған дейін де талай мәрте айтылып 
жүрген мәселе еді. Салынғанына 60 жылға 
жуықтаған бұрынғы ғимараттың көнелігі 
көзге ұрып тұратын. Қазақстан халқының 

бірлігі күні қаланың сол жағалауынан жаңа 
стадионның іргетасы қаланды. Атауы да 

айбынды – «Қызылорда Арена» стадионы.

– Мемлекет басшысы жыл сайынғы Қазақстан халқына жолдауында 
облыс орталықтарынан аудандарға, моноқалалар мен ауылдарға қайта 
бағыттай отырып,  бұл орайда «Отбасы банк» қызметінің маңызын атап өтті. 
Осы тапсырманы орындау аясында біз ауылдық елді мекендерде тұрғын 
үй жағдайын жақсартуды көздеген ел азаматтары үшін жаңа бағдарламаны 
іске қосып отырмыз. «Асыл мекен» – әр бөлмесі жан жылытар жылулық 
пен қуанышқа толы, жайлы үй алу туралы арманға жол ашады. Бұл – туған 
жеріңде, өзің мен жақындарың үшін жайлы әрі қауіпсіз кеңістік құру 
мүмкіндігі», – дейді «Отбасы банк» басқарма төрағасы Ләззат Ибрагимова.

«Асыл мекен» бағдарламасы аясында несие 5 пайызбен беріледі. Алғашқы 
жарна – қарыз сомасының 10 пайызы көлемінде. Несие 8 жылға беріледі. 
Бағдарламаға қатысуға өтініш берушінің және оның отбасы мүшелерінің 
атында үй болмауы тиіс. Бұл бағдарлама бойынша 10 млн теңгеге дейін 
несие беріледі. Тұрғын үй бағасы одан жоғары болса, айырмашылығын 
несие алушы өзі төлеуге болады.

«Ақмешіт-ақпарат»

0

«асыл мекен» – 
ауыл халқына 

арналған бағдарлама

«Отбасы 
банк» жаңа 

ипотекалық бағдарламаны 
іске қоспақ. «Асыл мекен» 

бағдарламасы негізінен ауыл халқының 
баспаналы болуына ықпал етпек. Бұл мақсатта банк 

2 млрд теңге бөліп отыр. Баадарламаға жергілікті атқарушы 
органда үй кезегінде тұрған азаматтар және «Отау», «Наурыз» 

бағдарламаларына өтініш бергендер қатыса алады.

Бекжан Төлепов, 
Әлем чемпионы:

ҚАЗАҚТЫҢ 
ТУЫН 
ТӨРТ РЕТ 
КӨККЕ 
КӨТЕРДІМ

ҚАлАдА ҚАНшА көшЕТ 
ЕГІлдІ?

Экологиялық мәселе қыспаққа алғанда жасыл желек керек-
ақ. Таза ауа, сая тал біршама жеңілдік сыйлары анық. Сондықтан 
маңыздысы – егілетін көшет санын ұлғайту. Мәліметке 
сүйенсек, 2025 жылға дейін республика бойынша 2 миллиард 
ағаш егу жоспарланған. 2021 жылы 138 миллион, 2022 жылы 
280 миллион, 2023 жылы 409 миллион ағаш егілді деген 
болжам бар. Тіпті 2 млрд ағаштың 318 млн данасын тұқыммен 

егу арқылы, 1 миллиард 682 миллион данасын көшет күйінде 
отырғызу жоспарланған екен. Мысалы, өткен жылы Қызылорда 
қаласының экологиялық жағдайын жақсартуға немесе ағаш 
отырғызып, суаруға жергілікті бюджеттен 11 миллион теңгеге 
жуық қаржы бөлінген. Биыл бұл жұмыс жалғасын тауып, 8000 
түп ағаш отырғызу межеленген. Ал Мемлекет басшысы Қасым-
Жомарт Тоқаевтың «Халық бірлігі және жүйелі реформалар – ел 
өркендеуінің берік негізі» атты Жолдауында Қызылордада жаңа 
су қоймасы салынады деген болатын. 

Жалпы Президент экология, көгалдандыру бағытына 
ерекше назар аударуда. Орман өрті мен климаттық өзгеріс-
терді ескеріп, Үкіметке біршама тапсырма берген еді. Соның 
ішінде 2030 жылға дейін елдегі орман алқабын 5 пайыз-
ға дейін ұлғайту межесі ерекше атауға тұрарлық. Қазір 
аталған бағыттағы жұмысты жергілікті әкiмдiк атқаруда. 
Қаржыландыру үшін 5 жыл iшiнде республикалық бюджеттен 
22,4 млрд теңге, жергiлiктi бюджеттерден 60 млрд теңге 
бөлу қарастырылған. Бұл қаражат материалдық-техникалық 
қамтамасыз етуге бөлінген. Жобаны жүзеге асыру үшін 
Экология министрлігі кешенді жоспар бекітті, жоба көктемгі 
және күзгі тал егу маусымы секілді екі кезең бойынша 
жүргізілуде. 

Жобада ілгерілеу бар. Мәселен, өткен жылы Қызылорда 
қаласы аумағына 5 мың түп тал егілген. Көшеттерді сатып алу, 
отырғызу, баптау жұмысына әкімдік 10 миллион теңгеге жуық 
қаржы бөлді. Алайда халықтың басым бөлігінің бұл бағытта 
атқарылған іске көңілі толмай отыр. Уақытылы суару, жер 
жайына қарай көшеттерді таңдау кемшін екенін айтуда.

Қызылорда қаласын көгалды аумаққа айналдыру бұрыннан 
арман. Себебі сәл жел тұрса, бет қаратпас боран, ақ шаңдақ. келген 
қонақ пен өзге облыс тұрғындарының «талсыз шаһар» деп айдар 

таққанына мезі болған жұрт мұның шешімін табуға ұмтылды. 
Әдепкіде, яғни 2000 жылдардың басында олқылықты «Жасыл 
ел» бағдарламасы арқылы шешеміз деген әрекет болған. Сол 

тұста қаладағы Тұңғыш Президент саябағы, облыстық полиция 
департаментінің алды, Бейбарыс сұлтан көшесінің қос қапталы 
жасыл желекке айналды. Алайда көшет таңдаудағы қателік, 

күтіп-баптаудағы кемшілік, суарудағы салғырттық 
тақырыпқа түбегейлі нүкте қоя алмаған. Ал бүгінгі ахуал 

қай деңгейде? Қаланы көгалдандыру бағытында қандай 
жұмыс атқарылуда? Осы сауалға жауап іздейтін 

уақыт жеткен секілді.

2-бетте

4-бетте4-бетте

АҚМЕшІТ АпТАлЫғЫ

Басы 1-бетте

МОБильдІ ТОП 
ЖұМыСы күшЕйдІ

Қала әкімдігі мен қалалық прокура-
тураның ұйымдастыруымен құрылған 
мобильді топтың түнгі рейдінде 79 әкім-
шілік құқық бұзушылық анықталды.

– Оның ішінде кәмелетке толмағандар-
дың түнгі уақытта жүргені үшін 71 ата-
анаға қатысты (ӘҚБтК-нің 442) әкімшілік 
шара көрілді және ата-ананың мiндеттерін 
орындамаған үшін 1 жасөспірімнің ата-
анасына қатысты (ӘҚБтК-нің 127) әкімшілік 
шара көрілді, – дейді ұйымдастырушылар. 

Сонымен қатар 1 ойын сауық мекеме 
иелеріне қатысты кәмелетке толмағандардың 
жүруіне жол бергені үшін (ӘҚБтК-132) шара 
көрілді. Бұл бағыттағы жұмыстар күнделікті 
жүргізіледі. Негізгі мақсат – жастар мен 
жасөпірімдер арасындағы қылмыстың, 
топтық төбелестердің алдын алу және 
кәмелетке толмағандарға қарсы жасалатын 
оқыс оқиғаларды болдырмау.

Айта кету керек, мобильді топ құрамында 
БАҚ өкілдері, қоғам белсенділері, қалалық 
прокуратура, қалалық қоғамдық даму, 
білім, кәсіпкерлік және өнеркәсіп бөлімдері, 
ювеналды полиция қызметкерлері мен 
жастар орталығы мамандары бар.

Жедел топ аралау кезінде қала 
аумағындағы ойын-сауық орындарын, 
саябақтар, ойын алаңдары және жастар 
көп шоғырланатын аймақтарға тексеру 
жүргізілді. Ал кәсіп иелеріне жадынамалар 
беріліп, жауапкершілік туралы түсіндірген 
хабарламалар таратылды.

ТАзАлыҚ ТӘрТІПкЕ 
БАйлАНыСТы

Облыс әкімінің тапсырмасымен қала 
әкімдігі жанынан құрылған жұмысшы топ 
тазалық шараларының тап-тұйнақтай 
болуын қадағалайды. Белгіленбеген 
орын ға қоқыс қалдығын төгу, құрылыс 

қалдықтарын тастау және қаланың 
сәулеттік келбетіне кері әсерін тигізіп, 
нысан аумағын қалыпты жағдайда 
ұстамау, арық арналарын ластау, заңсыз 
қоршау жүргізу, жалпы эстетикалық 
талаптарды бұзу деректері бойынша рейд 
жалғасуда.

Кезекті аралау барысында қалалық 
қоғамдық даму бөлімінің басшысы Айдын 
Қайруллаев нысан аумағының тазалығы мен 
сәулеттік келбетін сақтамаған бірқатар кәсіп 
иелері мен тұрғындарға ескертулер жасады. 
Санитарлық тазалығын сақтау бойынша 
түсіндірме жұмыстарын жүргізді. 

– Қала тұрғындарын, кәсіп иелерін және 
құрылыс қызметінің нысандарын өзіне 
тиесілі аумақтың санитарлық тазалығын 
қамтамасыз етуге шақырамыз және ны-
санның сыртқы келбетін эстетикалық талапқа 
сай ұстау қажеттігін ескертеміз, – деді Айдын 
Бөкенбайұлы.

Тазалық бағытында қыруар тірлік 
атқарылуда. Кешегі сенбідегі жалпықалалық 
сенбілік осы сөзімізді айғақтайды. Тазалық 
шарасы қала орталығы мен шет аумақтағы 
көшелер, сквер, аллеялар, вокзал, базар 
аумақтарында өтті. 

Сенбілікке 241 мекемеден 1980 адам 
атсалысып, 16 арнайы қоқыс жинайтын 
техника жұмылдырылып, тазартылды. Нәти-
жесінде орталық полигонға шығарылған 
қоқыс көлемі 200 текше метрге жеткен. 

Шаһардың санитарлық тазалық жағдайын, 
абаттандыру жұмыстарын тұрақты қадаға лау 
бағытында қала әкімдігі жанынан құрыл ған 
жұмысшы топтың жедел рейді де іске қызу 
кіріскен. Кезекті рейд барысында жұмыс шы 
топпен бірге қалалық мәслихат депутаттары 
Мақсат Жүсіп пен Маржан Бисенова 
аралады. Олар қала көшелерін таза ұстауға, 
қаланың сәулеттік келбетін қалыптастыру-
ға бағытталған түсіндірме жұмыстарын 
жүргізді. Тазалыққа немқұрайлы қара-
ған кәсіп иелері мен тұрғындарға ескерту 
жасады.

зОрлыҚ-зОМБылыҚҚА 
ЖОл ЖОҚ

Қала әкімдігі жанындағы мобильдік 
топ қалалық прокуратурамен бірлесіп, 
қала тұрғындарының отбасылық жағ-
дайына зерттеу жұмыстарын жүргізіп 
келеді. 

Аталған іс-шара барысында өмірлік қиын 
жағдайға тап болған отбасыларға жұмыспен 
қамту бойынша белсенді шаралар туралы 
ақпарат ұсынылып, әлеуметтік қолдаулар 
көрсетілетіндігі жөнінде түсіндірілуде. 

– Мобильдік топ «Бақытты және қауіпсіз 
балалық шақ» жобасын іске асыру және 
кәмелетке толмаған балалардың арасында 
зорлық-зомбылық қаупінде тұрған немесе 
оған ұшыраған балаларды анықтау, алдын-
алу және жолын кесу мақсатында құрыл-
ған, – дейді ұйымдастырушылар.

Су АйдыНдАрыНдАғы 
ҚАуІПСІздІк – 

БАСТы НАзАрдА
Суға түсу маусымы кезінде қауіпсіздік 

шараларын қаперде ұстаған абзал. Осы 
ретте қала көлемінде профилактикалық 
іс-шаралар ұйымдастырылуда.

Шара барысында қала аумағында халық 
көп шоғырланатын аумақтар, сауда орындары 
мен суға түсуге қауіпті аймақтарда түсіндірме 
жұмыстары жүргізіліп, қала тұрғындарына 
су айдындарындағы қауіпсіздік қағидалары 
туралы 700 үнпарақ таратылды.

Профилактикалық жұмыстарға қала 
әкімдігі, қалалық төтенше жағдайлар бас-
қармасы, азаматтық қорғаныс басқармасы, 
жедел құтқару жасағы, апаттық медициналық 
орталығы, Ұлттық ұлан 5547 әскери бөлімі 
және БАҚ өкілдері мен волонтерлар 
жұмылдырылды.

«Ақмешіт-ақпарат»

Бірінде үй жоқ, бірінде жағдай, күй жоқ. уайымсыз күн 
өтпейді, шешілуі тиіс мәселе жағадан алып, безектейді. 

Таяуда «AMANAT» партиясы қалалық филиалында 
қоғамдық қабылдау өтті. келген халықтың қарасы 

қалың. ғимараттың күту залында ине шаншар орын жоқ. 
Қоларбаға таңылған кейуана да, баласын жетектеген ана 

да, самайын ақ шалған қария да осында. 
Бәрінің көңілінде – бір үміт пен бір күдік. 

 
Қала тұрғыны Бақыт Сүйеубаева мұнда сол жағалаудан 

алған тұрғын үйінің құжатын түгендеуге келіпті. Басындағы 
баспанасына жыл санап әзер жеткен ол енді құжат мәсе лесімен 
осылай жүргеніне көп уақыт өткенін айтты. Қаланың шет 
аймағындағы Санжар Асфендияров көшесінің тұрғындары көптен 
бері жол азабын тартып келеді. «Бір жеңнен қол, бір жағадан бас» 
шығарып, жұдырықтай жұмылып келген көше тұрғындары осы 
түйткілдің тарқауын тосып жүр. 

– Біз С.Асфендияров көшесінің бас жағында тұрамыз. Мен 
2002 жылдан бері осы көшенің тұрғынымын. Маған дейінгіні 
білмеймін, мен келгелі мүлдем жөндеу көрмеді. Жақында жаяу 
жүргіншілер жолын салды. Салған құрлы, бұрын амалдап әрең 
жүретін жолымыздың сиқын қашырды. Бұл жерде ауызсуды 
да өзіміз қолдан жүргізгенбіз, су жетіспейді, тамшылап тұр. 
Көше жарығы мүлдем жоқ. Осы мәселені әкімнің өзіне тікелей 
айтқымыз келді, – дейді қала тұрғыны Садық Рахов.

Әлбетте, қазір қала аумағында жол жөндеу жұмыстарына көп 
көңіл бөлінуде. Қала әкімінің орынбасары Ғалымжан Еркебай биыл 
аталған көшені тізімге енгізуді тапсырды. 

– Санжар Асфендияров көшесі орташа жөндеуге жатпайды. 
Сондықтан күрделі жөндеу керек. Биыл жобасы жасалатын 35 
көшенің қатарына енгіздік. Халықтың сапалы өмір сүруіне барлық 

жағдай жасалу керек. Шет аймақ біздің назарымыздан тыс қалған 
емес, – дейді ол.

Қоғамдық қабылдауға топтасып келген дердің қатарында 
Жанқожа батыр көшесінің тұрғындары да бар. Олар темір жолдың 
екі бетін жалғайтын көпір салу үшін сүрілетін үйлердің жай-күйін 
білуге келіпті. Көпшілігі сүрілетін үй үшін берілетін төлемнің 
аздығына наразы. Тіпті олардың ішінде кәсіпкерлік нысан иелері де 
бар. Тұрғындар прокуратура органына шағымданды. 

– Тұрғындар тәуелсіз бағалау қойған бағаға наразы екенін 
білдірді. Келіспеген жағдайда сот арқылы шешіледі. Қазіргі таңда 
жобаға өзгертулер енгізіліп жатыр. Сол жоба дайын болғаннан 
кейін бұл кісілерге жазбаша ескертулер беріледі, – деді қалалық 
ауыл шаруашылығы және жер қатынастары бөлімінің басшысы 
Пакуатдин Шамұратов. 

Қабылдауға келген тұрғындар мұнан өзге коммуналдық төлемдер, 
тұрғын үй кезегі сынды мәселелермен келіп, қойған сауалдарына 
тұщымды жауап алып жатты. 

Н.ТұрСыНХАН

Мемлекеттік қызмет көрсетудің сапасы – мемлекеттік органдар-
дың жұмысын бағалаудың басты өлшемі. Осының негізінде 
мемлекеттік қызмет көрсетуші органдардың басты мақсаты 
азаматтардың өмір сүруіне тиісті жағдай жасау.

Осы мақсатта Қазақстан Республикасы Ұлттық экономика 
министрлігі Табиғи монополияларды реттеу комитетінің Қызылорда 
облысы бойынша департаментінде мемлекеттік қызмет көрсету 
сапасының жоғары болуына және осы саланың дамуына үлкен мән 
беріледі.

Департаментпен Қазақстан Республикасы Ұлттық экономика 
министрінің 13.08.2019 жылғы No73 бұйрығымен бекітілген Табиғи 
монополиялар субъектілерінің қызметін жүзеге асыру қағидалары 
және Қазақстан Республикасы Ұлттық экономика министрінің 
05.06.2020 жылғы No47 бұйрығымен бекітілген «Энергиямен 
жабдықтау мақсатында электр энергиясын сатып алу қызметіне 
лицензия беру» мемлекеттік қызметін көрсету қағидалары негізінде 
төмендегі 4 мемлекеттік қызмет түрін көрсетеді.

1. Энергиямен жабдықтау мақсатында электр энергиясын сатып 
алу қызметіне лицензия беру, қызмет көрсету мерзімі – 15 жұмыс 
күні. 

2. Егер мәміле жасалатын мүліктің биылғы баланстық құны биылғы 
жыл басындағы бухгалтерлік балансқа сәйкес оның активтерінің 
баланстық құнының 0,05 пайызынан асатын болса, табиғи монополия 

субъектісінің мүлкіне қатысты өзге мәмілелер жасасуға келісім беру, 
қызмет көрсету мерзімі – 10 жұмыс күні; 

3. Табиғи монополиялар субъектілерін қайта ұйымдастыруға 
және таратуға келісім беру, қызмет көрсету мерзімі – 5 жұмыс күні; 

4. Табиғи монополиялар субъектілері мемлекеттік тркеліміне 
енгізу және одан шығару, оның ішінде:

- Тіркелімге енгізу бөлігі толығымен автоматтандырылған және 
өтініш берген сәттен бастап қызмет көрсету мерзімі - 30 минут;

- Тіркелімнен шығару бөлігін өтініш берген сәттен бастап қызмет 
көрсету мерзімі – 2 жұмыс күні.

Департаментпен барлық мемлекеттік қызметтер тек 
электронды түрде «www.egov.kz электрондық үкімет» веб-
порталы арқылы көрсетіледі. Сонымен қатар көрсетілетін қызмет 
берушінің мемлекеттік қызметтер көрсету мәселелері бойынша 
шешіміне, әрекеттеріне (әрекетсіздігіне) шағымды табиғи 
монополиялар салаларында басшылықты жүзеге асыратын 
уәкілетті орган басшысының атына, мемлекеттік қызметтер 
көрсету сапасын бағалау және бақылау жөніндегі уәкілетті 
органға беруге болады. 

Қазақстан республикасы ұлттық экономика министрлігі 
Табиғи монополияларды реттеу комитетінің 
Қызылорда облысы бойынша департаменті К

МЕМлЕкЕТТІк ҚызМЕТ көрСЕТу – ЕлІМІздІң ӘлЕуМЕТТІк-
экОНОМикАлыҚ дАМуыНың НЕГІздЕрІНІң БІрІ

МәсЕлЕ КӨп, шЕшІМ КЕРЕК... ТАңдАу Сыр ТАлыНА ТүСуІ ҚАЖЕТ
Көшет таңдау дегеннен шығады, қоғам белсенділері мен экологтар жыл сайын әкімдік 

тарапынан отырғызылған көшет түрлеріне наразылығын әлеуметтік желіге жариялайды. 
Сонда байқағанымыз, Сыр топырағы қарағаш, үйеңкі, жиде, тораңғыл егуге қолайлы екен. 
Ал әкімдік әдемілігі немесе бағасы саясатына қарай қылқан жапырақты өсімдіктерді әкелуге 
құмар екен. Осы олқылықтың салдарынан еккен тал тамыр алмай, қаншама қаржы желге 
ұшатындай.

Айта кетейік, бұл тек біздің өңірде бар мәселе емес. Қазақстанның көп аймаңындағы 
ахуал. Есте болса, өткен жылы сенатор Нұрлан Бекенов Экология және табиғи ресурстар экс-
министрі Ерлан Нысанбаевқа жолдаған депутаттық сауалында осы олқылықты айтқан. Ол: 

«409 миллион көшеттің кем дегенде 120 миллионы тамыр алмайды. Ағаштың әрі қарай 
өсіп-өспегені неліктен бақыланбайды, талданбайды? Заманауи жүйелер неге жұмыс істемейді? 
Бақылап, күтіп-баптау және суару қондырғылары орнатылмаған. Жалпы, байқағаным, қай 
қалада болсын, көгалдандыруға жауаптылар жер ерекшелігін ескеріп ағаш түрін таңдамайды. 
Отырғызу маусымын таңдауда қателік бар. Жас өскін алғашқы 3 жылда дұрыс күтімге 
алынбайды. Өңірлерде осы бағытта жұмысты күшейту маңызды», – деген болатын.

Сарапшылар сөзінше, жерасты ыза суының жақын жатуы, 
вегетациялық кезеңде күннің өте ыстық болуы өсіп тұрған 

талдарға әсерін тигізеді. Сондықтан Қызылордада ауа 
райы, климатына бейімделген эндемик өсімдіктерді 

отырғызған тиімді. Олардың ішінде қарағаш, Сыр 
талы аталып кеткен қызылағаш, үйеңкі бар. 

Сырдария өзенінің төменгі ағысында өсетін 
тораңғыл да қолайлы.

Биыл көшет егу маусымында аталған 
ескерт пе назарға алынғанға ұқсайды. Қала-
дағы көгалдандыру жұмысына жауапты 
«Жасыл Қызылорда» мекемесіне сауал 

жолдағанымызда, 
көңіл көнші-
терлік жауап 
қайтарды. Ай-
т у  л а р ы н ш а , 
қылқан жапы-
рақты өсімдік-
терді емес, жер-
гілікті климатқа 
қолайлы көшет 

отырғызған. 

– Қызылорда қаласында 
көктем айларында 8000 көшет 

отырғызу жоспарланды. Бұл меже 
артығымен орындалып, 12 000 түп 

ағаш көшеті отырғызылды. Оның 
ішінде ауа райына қолайлы, құрғақ, 

ыстық, шөлге төзімді Сыр талы, терек, 
қарағаш және сәндік ағаш көшеттері егілді. 

Аяқсу тұрақты беріліп тұрған С.Бейбарыс, 
Қорқыт ата, Сағымбаев және қаланың орталық 

көшелерінің көркін ашпақ. Наурыз айында «Жібек 
жолы», «Сарқырама», «Табиғат» секілді каналдар мен 

қалаішілік арық жүйелері толық тазаланды, – деді «Жасыл 
Қызылорда» мекемесінің басшысы Ажибек Мампаев.

СуАру ЖүйЕСІ ЖЕТІлдІ МЕ?
Көшет егуден кенде емеспіз. Қылтиып тұрған көшетті уақытылы 

суармаса, еңбек еш кететіні түсінікті. Солтүстік өңірлердей жер 
райының өзі тамыр алып кетуге қолайлы болатындай жағдай жоқ. 
Шілденің ми қайнатар күнінде жерде тамшы су қалмай, адам көмегінсіз 
көктей алмайтыны бар. Сондықтан аяқсу жеткізу, каналдарды тазарту, 
суару жүйесін жетілдіру үнемі айтылады. Биыл бұл бағытта біршама 
жұмыс жүзеге асып, міндет азайғанын білеміз, Алдын ала жоспарланған 
жоба мен республикалық науқан аясында сенбілік көбейді, көшет 
отырғызу артты. 

Қазір Сырдария өзені мен каналдардан 19 насос қондырғымен аяқсу 
берілуде. Сондай-ақ «Жібек жолы» каналы, «Сыр ана» монументі, 
Тәуелсіздік көшесі және Тұңғыш Президент атындағы саябақта 
орналасқан су сорғыш қондырғысы арқылы қалаға аяқсу жеткізіліп отыр.

– «Жібек жолы» каналында орналасқан су сорғыш қондырғысы 
арқылы Н.Назарбаев, Астана даңғылы және «Сырдария» мөлтек ауданы 
және 6 шақырымдай каналдар мен арық жүйелері аяқ сумен қамтылды. 
«Сыр ана» монументі жанындағы қондырғы арқылы С.Бейбарыс көшесі 
және «Береке» саяжайы және 1,5 шақырымды құрайтын каналдар мен 
арық жүйелері арқылы аяқсумен қамтылды. Сонымен қатар Тәуелсіздік 
көшесі бойында орналасқан су сорғыш қондырғысы арқылы қаладағы ең 
ірі ішкі канал –«Сарқырама» және орталық көшелерде орналасқан арық 
жүйелеріне су жетті, – деді Әжібек Мампаев.

Жалпы, бүгінде 10 ұңғыма  арқылы сквер-аллеялар мен қаланың 
орталық көшелеріне аяқсу жетіп отыр. Ал аяқсу бармаған аумақтарда 
егілген жасыл екпелерді арнайы көлікпен аптасына 3 мезгіл суарау 
жұмысы қолға алынған. Бұл міндетті «Жасыл Қызылорда» атқаруда.

P.S. Қазіргі таңда «Жасыл Қызылорда» мекемесінде 60 маман еңбек 
етуде. Олар саябақтардағы көшеттерді күтіп-ұстау, гүлзарларға гүл егу, 
қураған ағаштарды кесу және балақтау, арықтарды тазартуға жауапты.

Берен шАғырОВ



3 syr-media.kz
aqmeshit-aptalygy.kz

№46    11 маусым, 2024 жыл

АҚМЕшІТ АпТАлЫғЫ

– Бахытжан Әлжанұлы, ғылымдағы 
жаңалығыңыз елді елең еткізді. Анығын 
айтқанда, «І типті қант диабетін емдеуге 
болатын жасушалар ойлап тапты» деген 
жаңалықты естідік. Бұл туралы өзіңіз айтып 
берсеңіз...

– Жақсы. Бұл жерде «емдеуге болатын» 
деген тіркесіңізге көбірек тоқталғым келеді. 
Себебі мен жасап шыққан жасушалар шынымен 
де қант диабетімен, оның ішінде І типімен 
ауыратын науқастардың ағзасында пайда бо-
латын инсулин тапшылығы деген құбылыстың 
орнын толтыра алатын қабілетке ие. Мен бұған 
ғылыми тұрғыда көз жеткіздім, бұдан кейін 
де атқарылатын жұмыстар әлі аз емес. Ағзада 
инсулин гормонының тапшылығы орын алса, 
яғни гормон мүлде жоқ болса, адам баласы 
өмір сүре алмайды. Аурудың өзектілігі осында. 
Оны шешудің бірден-бір жолы – ол ағзаға 
сырттан өзінен инсулин бөліп, жаңағы айтқан 

тапшылықты толтыра алатын жасушаларды 
енгізу. Ал ондай жасушаларды жасаудың қазіргі 
уақытта көптеген жолы мен тәсілі қарастырылып 
жатыр. Ғалымдар өте үлкен ізденіс үстінде. Осы 
жерде мен де өз тарапымнан осындай қажетті 
жасушалар алудың бір жолын жасаған секілдімін. 
Мен сүйенген тәсіл гендік редакциялау деп 
аталады. Қысқаша, адам ұры ғынан алынатын 
бағаналы жасушаның инсулинге жауап беретін 
генін тауып, оған біздің пікірімізше қажетті деп 
саналатын өзгерісті енгізіп, олардан инсулинді 
өзінен бөле алатын тың жасушалар алдым. Әзірге 
нәтижелерім жаман емес, оны енді дамытудың 
жолдарын қарастырып жатырмын.       

– Қант диабеті де бүгінгі күнге дейін 
емі жоқ аурудың бірі. Тағы бір атап 
айтарлығы, қант диабетінің жасарып бара 
жатқаны жасырын емес. Бұл жаңалығыңыз 
инсулинге тәуелді адамдарға сәл де болса 
үміт сыйлады. Сіздіңше, қуануға әлі ерте 
ме? Бұл жаңалық қай кезде жүзеге асып, 
сырқат адамдардың айығуына ықпал етуі 
мүмкін?

– Жауабым оқырманға түсініктірек болуы 
үшін айқындап өтейін. Біздің әңгіме негі зінен 
қант диабетінің І типі жайлы болсын. Себебі 
аурудың II типі де бар, ол І типке қарағанда 
неғұрлым көбірек әрі басым түрде ересектер 
арасында таралған, бірақ ол жерде біршама 
бөлек жағдай. 

Рас, І типті қант диабетінің ғылыми тұрғыда 
емі әлі табылған жоқ. Сіз айтып отырған «жасарып 
бара жатыр» деген сөзге мен қосыламын, қазіргі 
таңда осыдан 10-15 жыл бұрынғы уақытпен 
салыстырғанда балалар арасында І типті қант 
диабеті көбеюде. Мұны медицина саласының 
эндокринолог мамандары да растайды. 

Менің жұмысым адамдарға үміт сыйла-
ғанына қуаныштымын. Жаңалық қо ғам дағы 
аса маңызды мәселеге қатысты болған соң өте 
тез таралып кетті. Арасында ақпаратты аздап 
қате қабылдап, кішкене бұрмалап жіберген 
БАҚ өкілдері де болды, нәтижесінде біраз 
адамдар дұрыс түсінбей қалды. Жалпы осы 
аурумен күресіп келе жатқан отбасыларды, 
ата-аналардың жағдайларын жақсы түсінемін. 
Дегенмен осыған дейін айтып келе жатқанымдай, 
қатты қуануға асықпауға шақырар едім. Себебі 
нәтижелерімді көптеген тексеріс пен зерттеуден 
өткізуім қажет. Біз адам ағзасында болатын ауру 
туралы айтып жатқандықтан, ағзаны емдеуге 
пайдаланылатын емнің дайындалуы оңай 
болмайды. Медицина ғылымында дәрілерді 
жасаудың, зерттеп және қажетті нәтижеге 
қол жеткізудің ғылымға сүйенген өз тәртібі 
мен талаптары бар. Ол талаптар тиісінше 
орындалмайынша, қандай мемлекет болсын 
«жаңалық керемет екен» деп қолданысқа енгізе 
алмайды. Әрине, басымдық берілетін, шұғыл 
қаралатын жағдайлар бо лады. Бірақ талаптың 
аты – талап. Дегенмен науқастарда үміт 
ешқашан үзілмеуі керек, аурудың толық емі 
жақын арада шығатынына сенімім нық. Өйткені 
қазір америкалық және канадалық ғалымдар 

соңғы жылдары өте 
үлкен жетістіктерге 
жет ті. Мысалы, 
был тыр қант диа-
беті нің дамуын 
бір   неше жылға ке-
шеуілдете алатын 
дәрі шықты, толық 
тексерістен өтіп, 
қазір қолданысқа 
енді. Сондықтан 
сенімді жоғалт-
пауға шақырамын.    

Өзімнің жұмы-
сыма тоқталатын 
болсам, қа зіргі уа-
қыт та жұмыс бірін-
ші себеп қаржы ның 
жоқтығы нан бірша-
ма тоқ тап тұр. Бір-
неше ғылыми жоба-
лар дайындап, мем  лекет 
тарапынан қаржы ланды-
рылатын ғылыми кон -
курс тарға бердім, кейбі-
рінің жауабы әлі бел гілі 
болмады. Айта кеткім ке-
летіні, қаржыландыру жұ мысты 
жеделдететіні анық, дегенмен ғылым 
кейде жел кенсіз қайық секілді, қай 
жаға ға апарып тастарын және қай кезде 
күтпеген жағдай пайда боларын біл-
мейсің. Әлі де жұмысымды жетілдіріп, 
тың идеялар қосып, ғылыми жобалар 
мен бағдарламалар дайындаймын деген 
жоспарым бар. Ал жалпылай айтқанда, 
ісім ойдағыдай жүзеге асса, қолданысқа 
нақты қашан енетінін дөп басып айта 
алмаймын.       

– Соңғы кезде қант диабеті ауруы 
неге көбейді?

– Бұл өте қызық сұрақ. Жауабын 
дәл айту қиын, бірақ тырысып көрейін. 
Оңайырағынан бастайын: жоғарыда 
атап өткен II типті диабет көп жағдайда 
адамның өз тұрмыс салтынан пайда 
болады. Әсіресе тамақтану әдеті мен 
қимыл қозғалыстың жеткілікті болу-
болмауынан. Семіздікке ұшыраған адамдар 
қант диабетінің осы түріне шалдығуға үлкен 
қатерде болады. Ал бұл көрсеткіш қоғам 
дамыған сайын нашарлап бара жатқанын 
мойындауымыз керек. Сонымен қатар 
ұйқының, стресстің, жалпы салауатты өмір 
салтын қаншалықты берік ұстану-ұстанбау 
шешуші рөл атқарады.   

Ал I типті диабеттің себебі көп және ол 
толық түсінікті емес те. Жалпы диабетпен 
ауыратын науқастардың шамамен 10%-ға 

жуығы осы түрмен ауырады. Ауру аяқасты-
нан белгі береді, оның негізгі себебі ағзада аса 
маңызды инсулин гормонының тапшылығы 
бірден пайда болуында. Ал инсулиннің 
тапшылығына не әкеліп соғатыны толық 
белгісіз, аурудың ең қиын әрі түсініксіз 
тұсы осы жерде дер едім. Яғни тапшылыққа 
қандай жағдайлар алғышарт болатыны толық 
анық емес. Қазіргі таңда түсінікті болғаны – 
қалыптасқан гормонның тапшылығына бір-
неше сыртқы себептер триггер ретінде әсер 
етіп, оны «жарыққа шығарады». Нәтижесінде 
аурудың белгісі аяқастынан көрінеді. Оның 
ішінде вирустық инфекцияларды соңғы кездері 
мамандар көп айтуда.  Өкінішке қарай, онда 
неге кейбір жекелеген балаларда да ғана ағзаға 
түскен вирус инсулин тапшылығына алып 
келетіні толық ашылмай жатыр.     

– Медицина саласында жаңа техно-
логияларды пайдалану, ғылым дамуы туралы 
жарыса жазып, айтып жатамыз. дегенмен 
соңғы жылдары жаңа технология халықтың 
денсаулығын жақсартуға қаншалықты үлес 
қосты. Бір мысал келтіріңізші?

– Сұрағыңыз орынды. Расымен жаңа 
дүниелер, жаңалықтар жайлы көп айтамыз. 
Жалпы, ғылымда ашылған жаңалық тәжірибеге 

бірден еніп 
кете қоймайды. 
Ж а ң а л ы қ т ы ң 
а ш ы л ғ а н ы н а н 
бастап, барлық 
қажетті зерттеу-
лер мен тәжіри-
белер сәтті өтіп, 
өзін ақтап, ол 
қолданысқа енуі 
үшін бірнеше 
жылдан бірнеше 
онжылдықтар -
ға дейін қажет 
болуы мүмкін. 

Ашылған кезінде аты дардай бол ған жаңалықтар 
болашақта зерттеулердің бір кезеңінде «сүрініп», 
ары қарай зерттелмей тоқтап жататын кездер 
ғылымда көп кездеседі. Сондықтан сабырмен 
және үмітпен күткен абзал деп айтар едім.

Енді өзіңіз айтқан «халықтың денсаулығын 
жақсартуға үлес қосқан» белгілі бір мысалға 
келетін болсақ, өзіме жақсы таныс қант 
диабеті тақырыбын алайын. Қазіргі таңда 
науқастарға инсулин препараттарының 
көптеген түрі қолжетімді, әрине, мемлекет 
қаржысы есебінен немесе жекелей сатып 
алады. Осы препараттардың ішінде әсері басқа 
препараттарға қарағанда ұзағырақ уақытқа 
дейін жететіні бар. Оның артықшылығы – 
әдеттегідей күніне бірнеше рет екпе жасаудың 
орнына күніне тек бір рет немесе аптасына 
бірнеше рет қана инсулин екпесін алып, солай 
ағзаға, әсіресе, екпе салынған орынға біршама 
демалыс беруге болады. Себебі әрбір екпе 
салғанның өзі жұмыс, уақыт, жайсыз және уақыт 
бойынша тиянақтылықты қажет ететін дүние. 
Осындай әсері ұзақ уақытқа жететін инсулин 
препараттары бірнеше жылға созылған ғылыми 
зерттеулердің, ұзақ уақыттық клиникалық 
тексерулердің нәтижесінде қолжетімді болған 
жаңалық дер едім. 

Мысалдар өте көп. Түсініктірек болу үшін 
айта кетейін, жақында ғана бәрімізге жақсы 
таныс болып қалған ковид-19 індетіне қарсы 
жасалған вакцина да заманауи жаңалыққа 
жатады. Аталған вакциналардың өзінің 
бірнеше түрі бар, ол жерде вакцина қандай 
платформада, қандай жолмен жасалды сол 
маңыздырақ болды. Айта берсем мысалдар 
шын мәнінде көп.

– Бүгінде ғылымда, оның ішінде медицина 
ғылымында «генді редакциялау» деген 
ұғым пайда болды. Мұны қарапайым тілмен 
түсіндіріп берсеңіз...

– Бұл дегеніміз мақсатты түрде және 
ғылым қажетіне сай адам геномының белгілі 
бір нүктесіне қолдан өзгеріс енгізу. Геном 
дегеніміз гендердің жиынтығы, ал адамның 
1 клеткасында 3 миллиардтан аса «әріп» 
(нуклеотид) бар. Осы әріптер жиналып келіп 20 
мыңнан аса генді құрайды, оның ішінде белгілі 
бір қызмет атқаратыны бар, атқармайтыны 

бар (ғылымда оны «ұйқыдағы гендер» деп 
атайды). Генді редакциялау –  зерттеушінің 

тәжірибе барысында өзіне қажетті генді 
және сол геннің қажетті әрпін біле 

отырып, сол нүктеге өзгеріс енгізуі 
(әріпті басқа бір әріпке ауыстыру 

немесе «қажетсіз әріпті» 
кесіп алып тастау). Оған 

қажетті құрал-сайманның 
бәрі қа зір ғылымда бар.  

Нәтижесінде, генетикаға 
байланысты тұқым 
қуа лайтын аурулар-
ды емдеудің жолы 
табы лып жатыр, 
құр сақтағы ұрық 
ке зінде кейбір 
ауру ларды емдеп, 
бола шақта адам 
ол аурумен ауыр-
майтындай жол 
іздестіріліп жа-
тыр және тұқым 
қ у а л а м а й т ы н 
да аурулар мен 
көп теген пато ло-
гия лық жағдай-
лардың шешімдері 

қарастырылуда.   
– Генді түзетудің 

пайдасы мен зияны?
– Сұрақтың бірінші 

жартысына жоғарыда 
жауап беріп кеттім, бірақ ол 

жерде генді редакциялаудың 
пайдасын медицина тұрғысынан 

айттым. Медицинадан бөлек, тағам 

өнеркәсібінде, фармацевтикада, ауыл шаруа-
шы лығында, селекция салаларында да қазір 
генді редакциялау, оның ішінде CRISPR әдісі 
өте терең зерттелуде. Себебі бұған дейін 
қиындық туғызып келген ғылыми мәселелер 
оңай шешілетін болса, ал кейбір көп қаражат 
пен ұзақ уақытты талап ететін жұмыстар 
мен өндірістік процестер арзан және тез іске 
асатын болды. Бұл өз кезегінде таптырмайтын 
шешім.

Зиянына келетін болсақ, генді редак-
циялаудың ең әлсіз тұсы – әдістің көмегі-
мен алынған нәтижелер мен өнімдер 
болашақта қандай жағдайға алып келетінін 
толық білмеуімізде және әзірге оны біле 
алмауымызда, себебі клетканың генетикасына 
қолдап өзгеріс енгізетін болғандықтан оның 
салдарын түсініп көзбен көру үшін біршама 
жылдар, ұзақ уақыт керек. Генетикада 
мутация, ауытқушылық деген түсініктер бар. 
Көпшілігі, көп жағдайда ғылымнан хабары 
аздар, осы аты қорқынышты сөздерді алға 
тартып, гендік редакциялауды айыптап 
жатады. Мен бұл әдіспен жұмыс істеп, 
нәтижесін өз көзіммен көрген маман ретінде 
ондай пікірге қарсымын. Әдістің өзім айтып 
өткен әлсіз тұсын түсінемін, бірақ оны ғылыми 

тұрғыдан түсіндіруге, шешуге болады деп 
санаймын. Оның шешімі генді редакциялауда 
ғылыми этика, заң және ғылыми қажеттілікті 
мақсатты түрде, орнымен бір арнаға 
тоғыстыра білуде деп ойлаймын.  

– Қазір емі жоқ ауру аз емес. Жалпы генді 
редакциялау арқылы мүмкін еместі мүмкін 
етуге бола ма?

– Болады. Осы уақытқа дейін мүмкін 
болмай келгенді мүмкін ете алатындығына 
байланысты бұл әдіс туралы бүкіл әлем 
жарыса жазып жатыр. Шындығына 
келгенде «жарыса жазып» қойған, тек біздің 
Қазақстан секілді ғылым кенжелеп қалып 
қойған елдерде қазір бұл туралы көптеп 
айтылып жатыр. Олай дейтін себебім генді 
редакциялаудың CRISPR («криспр») әдісі 
2012 жылы жаңалық болып ашылды, содан 
бері көптеген қыры мен мүмкіндігі белгілі 
болып қойды. Біздің елге кеше ашылған 
жаңалық іспетті болып жетіп жатыр, 
бұған да шүкір дейміз, әрине. Жалпы генді 
редакциялау оған дейін де белгілі болды және 
ғылымда қолданылып келді, тек CRISPR 
әдісінің ашылуы бұл гендік технологияның 
атын бірден шарықтатып жіберді.  

– Елімізде генетика ғылымы бейнелеп 
айтқанда «ашылмаған арал» сияқты. Ай-
мақтарда генетиктер жоқтың қасы. Жалпы 
елдегі генетика ғылымы қаншалықты дамып 
келе жатыр?

– Елімізде генетика ғылымы бір кездері, 
оның ішінде Кеңес дәуірінде, біршама 
дамыған деңгейде болды. Менің ойымша, ол 
кезде жалпы кеңестік ғылым мен батыстық 
ғылым арасында даму деңгейі, ашылған 
жаңалықтар бойынша айырмашылық көп 
болмады. Бұл генетикаға да қатысты деп 
айтар едім. Еліміз тәуелсіздік алғаннан 
кейін, жалпы ғылымымыз генетикамен 
бірге біраз тұралап қалды. Бірақ ғылыми 
әлеуетіміз толық жойылмай, сақталып 
қалғаны қуантады. Соңғы жылдары генетика 
саласы басқа ғылымдар секілді ақырындап 
алға басып келе жатқандай. Аймақтарда 
генетик әріптестерім жоқтың қасы дейтіндей 
де бар, себебі облыстарда мамандандырылған 
ғылыми зертханалар, ғылыми «мектептер» 
бұрыннан қалыптаспады немесе қалыптасып 
үлгермеді. Бірақ генетиктер мүлде жоқ емес, 
бірен-саран болсын аймақтарымызда бар 
екенін білемін. Ал одан да көп болып жатса, 
қуанамын, мүмкін біз тек естімей, көрмей 
жүрген шығармыз. 

– Сұхбатыңызға рахмет.

 Сұхбаттасқан 
Гүлмира дІлдӘБЕкОВА

Бахытжан Әлжанұлы, М.Ә.айтхожин атындағы 
молекулалық биология және биохимия институты, 

функционалдық және құрылымдық геномика 
зертханасының ғылыми қызметкері:

ИнсулИн тапшылығының орнын толтыруға 
қабілетті жасуша алғандаймын

Медицинадан бөлек, тағам 
өнеркәсібінде, фармацевтикада, 

ауыл шаруашылығында, селекция 
салаларында да қазір генді 

редакциялау, оның ішінде CRISPR 
әдісі өте терең зерттелуде. Себебі 
бұған дейін қиындық туғызып 

келген ғылыми мәселелер 
оңай шешілетін болса, ал 
кейбір көп қаражат пен 

ұзақ уақытты талап 
ететін жұмыстар мен 
өндірістік процестер 
арзан және тез іске 

асатын болды. 
Бұл өз кезегінде 
таптырмайтын 

шешім.

Қаржы пирамидаларына тосқауыл бар ма? Халықтың қалтасын 
қағып, тақырға отырғызып, тайып тұратындармен күрес толастамайды. 

Ал тұрмыстық зорлық-зомбылыққа салмақты қарайтын кез келді. Бұл 
мәселелер облыс әкімі Нұрлыбек Нәлібаевтың төрағалығымен облыс 

әкімдігі жанындағы құқық бұзушылық профилактикасы жөніндегі 
ведомствоаралық комиссиясының отырысында қаралды. 

Жауапты мекеме, ұйым басшыларының басын қосып, аудан әкімдері селекторлық 
байланыс арқылы қосылған алқалы жиында аймақ басшысы Нұрлыбек Машбекұлы 
әйелдер мен балалардың құқығын қорғау мемлекеттік саясаттың басым бағыты 
екенін, бұл күрделі мәселе жауапкершілікті талап ететінін қаперге салды.

– Мемлекет басшысы өткен жылғы жолдауында тұрмыстық зорлық-зомбылық 
үшін жауапкершілікті күшейтуді тапсырған еді. Таяуда ғана Президент «Әйелдердің 
құқықтары мен балалардың қауіпсіздігін қамтамасыз ету туралы» заңға қол қойды. 
Тұрмыстық зорлық-зомбылықтың қылмыс деп танылуы, балаларға қатысты 
зорлық-зомбылықтың барлық түрлері үшін жазаның күшейтілуі және отбасындағы 
зорлық-зомбылықтың алдын алуға арналған түрлі шаралардың белгіленуі заңның 
негізгі жаңашылдығы деп айтуға болады. Бұл мәселемен тікелей айналысатын 
арнайы құрылым жұмысын бастады. Полиция органдарында мамандандырылған 
бөлімше құрылып, жұмыс атқаруда. Тек анықтаумен шектелмей, арнайы ашылған 
орталықтар және мүдделі органдармен бірлесіп, нақты шараларды қолға алу қажет. 
Бірінші кезекте тез нәтиже беретін әрі халыққа аса қажетті жобаларды қолға алу 
керек, – деді Нұрлыбек Нәлібаев.

Тұрмыстық қарым-қатынастағы құқық бұзушылықтың алдын алу, зардап шеккен 
әйелдер мен олардың отбасыларына қолдау көрсету бағытында атқарылған шаралар 
туралы департамент бастығының бірінші орынбасары Ермахан Абдраманов, 
облыстық жұмыспен қамтуды үйлестіру және әлеуметтік бағдарламалар 
басқармасының басшысы Ғабит Жаңабаев баяндама жасады. 

Аймақ басшысы тұрмыстық зорлық-зомбылыққа бейім отбасылармен 
арнайы мамандарды тартып, профилактикалық шаралар жүргізуді тапсырды. 
Зардап шеккен отбасыларға тұрақты мониторинг жүргізіп, әлеуметтік тұрғыдан 
бейімделуіне қосымша шаралар қабылдау үшін нақты ұсыныстар әзірлеу міндеті 
қойылды.

Қаржы пирамидасы мен қаржылық алаяқтықтың алдын алу бағытында 
атқарылған шаралар туралы департамент басшысының міндетін атқарушы Арман 
Джанадилов баяндады. Бұл ретте аймақ басшысы қаржылық алаяқтықтың алдын 
алу және тұрмыстық жанжалдарды азайтуға азаматтық қоғам институттары мен 
қоғамды тартудың маңызын айтты. Облыс басшысы құзырлы мекеме басшыларына 
көлеңкелі экономикаға қарсы іс-қимылды күшейту, қаржы пирамидалары белгілерін 
алдын ала анықтау жұмыстарын жандандыруды ескертті. «Қаржылық сауаттылық 
және қаржылық қауіпсіздік негіздері» аясында Қызылорда қаласы және аудан 
әкімдері, тиісті салалық басқармалар бірлесіп, кешенді іс-шара қабылдауы тиіс 
екенін қадап айтты.

Комиссия отырысында күн тәртібінен бөлек басқа да өзекті мәселелер 
қаралды. Жаз айларында тұрғындар қауіпсіздігін қамтамасыз ету 
үшін бұқаралық ақпарат құралдары мен әлеуметтік желілер арқылы 
профилактикалық сипаттағы 6 арнайы әлеуметтік ролик жасау тапсырылды. 
Олар вандализм, лудомания, есірткі қылмыстары, балалардың терезеден құлап 
кетуі, белгіленбеген орындарда шомылу, интернет-алаяқтық пен кәмелетке 
толмағандарға жыныстық қол сұғушылықтың алдын алу тақырыптарын қамтуы 
тиіс. 

Жиынды қорытындылай келе, облыс әкімі қаралған мәселелер бойынша 
жауапкершілікті күшейтіп, көзделген міндетті мүлтіксіз орындау қажеттігін 
қатаң ескертті.

«Ақмешіт – ақпарат»

АҚМЕшІТ АпТАлЫғЫ

– Бекжан, әңгімемізді 
өзіңізбен бастасақ... 

– Өзім 1998 жылы 
Қызыл орда обылысы Шиелі 
ауданында дүниеге келдім. 
2004-2013 жыл дары Шиелі 
ауданы №48 Ә.Қоңыратбаев 
атындағы орта мектепте оқып, 
2013-2017 жыл дары Алматы 
қаласындағы спорт және туризм 
колледжін бітіріп, 2019-2022 
жылы Алматы қала сындағы 
Абай атындағы қазақ ұлттық 
университтетінде дене шы нықтыру 
және спорт мамандығы бойынша 
білім алдым. 

Қазақ күресімен 2005 жылдан бас-
тап айналысып келе жатырмын. Алғаш-
қы бапкерім Әлімжан Тұрғанбаев тан 
2005-2008 жылдар аралығында тәлім 
тәрбие алдым. 2008-2017 жылдар ара-
лығында жаттықтырушы Мейрамбек 
Тәжібенов болды. 2017 жылдан бастап, 
ШВСМ мектебінде Болатбек Кенеевтің 
тәлімгерлігімен жаттығып жүрмін.

– Спорт саласында жүрсіз. Ең 
алғаш рет жеңіс тұғырынан көрініп, ту 
көтерген сәтіңізбен бөліссеңіз... 

– Ол сәт әлі есімде. Мен 2021-2022 
жылдары Румынияда әлем кубогының 
жеңімпазы болдым. Сол жылдары қазақтың 
көк туы көкке көтерілді. Әрине, ондай ерекше 
сәт естен кетпейді. Барлық спортшының 
есінде қалатын кез деп айтар едім. Бір минут 
әнұранымыз шырқалып, туымыз көкке кө-
терілгенде оның артында қаншама жылғы 
еңбек жатыр. Оған дейін талай жарақат 
аласың. Сонда да жеңіске ұмтыласың. 
Бірақ жеңіс тұғырынан көрінген 
кезде осы қиындықтың 
бәрін ұмытасың.

– Қазақтың туын көкке көтеру – әр 
спортшының арманы. Ту көтергендегі сезімнің 
өзі ерекше болатын шығар... 

– Дұрыс айтасыз. Жеңіс тұғырынан көрініп, 
туды көкке көтеру – спорт саласында жүрген 
әрбір қазақ баласының арманы. Жеңіс бізді 
алға жетелейді. Бір рет жеңіске жеттік деп 
тоқтап қалмауымыз керек. Өзім халықаралық 
жарыстарда қазақ еліміздің туын төрт рет көкке 
көтеріп, әнұрамызды шырқатқан жайым бар. 

Мен үшін тәуелсіздігіміз өте қымбат,  ата-
бабамыздың руxын көтергені үшін, елімізді 
әлемге танытқаны үшін қымбат. Елімнің 
тәуелсіздігін көрсететін бірден-бір нышаны, 
мақтанышы ол – біздің рәміздеріміз. Әр 
рәмізімізде өзіндік мағына бар. Мысалы, 
туымыздың өзі бейбітшіліктің, тәуелсіздіктің, 
самғап ұшқан құстың бостандығын суреттесе, 
елтаңбаға қарап, байлық, береке, ырыс, еркіндікті 
көруге болады. Ал әнұранның орны біз үшін тым 
бөлек. Әр жеңісімде туымызды көкке көтеріп, 
әнұранымыз айтылғанда бойымызда мақтаныш, 
жүрегімізде патриоттық сезім, көңілі мізге 
қуаныш орнайды. Міне, осындай жеңістің әр сәті 
тарихта қалады.

– дәл қазіргі уақытта немен айналысып 
жүрсіз? 

– Қазақ күресінен ұлттық құрама сапын-
дамын. Уақыттың көбі дайындықпен өтуде. 
Оған қосымша жас шәкірттерім бар. Олардан 
үлкен үміт күтемін.

– Алға қойған мақсатыңыз... 
– Мақсат өте көп. Шәкірттерімді жа-

рыстарға дайындау, ендігі жерде 
солардың жеңісін көру. 

– шәкірттіңіз бар ма? Жалпы қазір күреске 
қызығатын жастар көп пе? 

– Бүгінде «Батыр» жеке қазақ күрес спорт 
клубым бар. Онда жүзге жуық жас тәрбиеленіп 
келеді. Осы кезде республикалық, облыстық 
жарыстардан жүлделі орын алып, жеңімпаз 
болып жүрген шәкірттерім бар. Қазақ күресімен 
айналысатын жастар саны өте көп. Жыл сайын 
көбейіп келеді. Оған қоса, тек қазақстандық жастар 
ғана емес, көршілес елдердің де жастары қазақ 
күресімен айналысып жатыр. Әр шәкіртімнің 
жеңісін көргенде төбем көкке жетіп, бір марқайып 
қаламын.

– Отбасыңыз жайлы айтсаңыз... 
– Әкем дене шынықтыру пәнінің 

мұғалімі, ал анам тігіншілікпен айналысады. 
Отбасымызда төрт ағайындымыз. Өзім үйдің 
үшінші баласымын. Үйленгенмін. Хамза 
есімді ұлдың әкесімін.

– өмірлік ұстанымыңыз? 
– Өмірде намысшыл, шыншыл болу. Себебі 

спортшыларға рух, намыс қажет. Сонымен қатар 
алдыма қойған мақсатқа жете білу.

– Сұхбатыңызға рахмет!

Сұхбаттасқан Ақтолқын НұрлыБАй
Сурет ашық 

дереккөздерден алынды

Ұ м ы т п а с а қ , 

облыс әкімі Нұрлыбек 

Нәлібаев жаңа стадион 

салынатынын «Қайсар» 

футбол клубының мерей-

тойында сүйіншілеген бо-

латын. 2022 жылғы аймақ 

басшысының сөзін еске 

салсақ: 
«Мен өткенде «Қайсар-

Жетісу» кездесуінен кейін 

жан күйерлерге «Қайсар» ко-

ман дасының заманауи ста-

дионын салуға уәде берген 

болатынмын. Ресейдің Крас-

нодар қаласында былтыр 12 мил-

лион дол ларға аз уақыттың ішінде 

10 мың орындық жабық стадион 

салынған екен. Келесі жылы біз 

де демеушілер көмегімен сондай 

еңселі жаңа ста дион салуға ниеттіміз. 

Қазіргі таңда жаңа стадион құрылысқа 

демеушілік жасауға ынталы компания 

бар, жобалау жұмыстары атқарылуда. 

Алдағы жылы жаңа стадион құрылысын 

бастаймыз, – деген еді облыс әкімі. 

Көп өтпей қаржы ыңғайы, халық пікірі 

мен мамандар кеңесін ескере жобаның 

ауқымы сан өзгерді. Бастысы, басталған 

жұмыс аяғына жетіп, жанашыр жерлестер мен 

демеуші азаматтар көмегімен жаңа нысанның 

құрылысы жүргізілді. 

Сол жағалаудан салынып, құны 20 млрд 

теңгені құрайтын стадион халықаралық 

талаптарға сай. Мәселен, УЕФА ареналар 

үшін төрт санат белгілеген. Оған сәйкес, 

4-санатқа жету үшін, яғни ескі классификация 

бойынша 4 және 5 жұлдызды стадионға үлкен 

құрылым қажет. Нысан үлкен және егжей-

тегжейлі тізімге сәйкес келуі керек. 2010 жылы 

УЕФА бекіткен ережеге сәйкес, 4-санат ең жоғары 

саналады. Мұндай стадиондар ең жоғары деңгейдегі 

матчтарды қабылдай алады. Спорт нысаны УЕФА 

классификациясы бойынша 3- санатқа жетеді деген 

божам бар.

Стадионның артықшылығы, ол тек футбол 

ойындарына негізделмеген. Яғни көпбейінді нысан  

саналады. Алдын ала жарияланған жоба мәліметіне 

сүйенсек, нысан 9 спорт залымен – аумағы 553 шаршы 

метр бокс залы, 342 шаршы метр күрес, 213 шаршы метр 

жаттығу залы, 134 шаршы метр ауыр атлетика залы, 

213 шаршы метр футболшылардың жаттығу залы, 244 

213 шаршы метр йога, 1 мың 213 шаршы метрден астам 

гимнастика-акробатика, 151 213 шаршы метр сауықтыру-

денешынықтыру залдарымен қамтылады. Бұдан 

өзге аренада футболшылардың жаттығу залы толық 

жабдықталмақ. Аумағы 7,5 гектар жерді алып жатқан 

стадионның жалпы ауданы 24,3 мың шаршы метр екен. 

Жалпы, өңірдің спорт саласында жағымды жаңалық-

тар мен жарқын жетістіктер жетерлік. Облыстық дене-

шы нықтыру, спорт және туризм басқармасының мәлі-

метінше, өңірде спорттық инфракұрылымды дамыту, 

халықтың денешынықтыру және спортпен айналысуға 

деген сұранысын қанағаттандыру бағытында ауқымды 

жұмыс атқарылуда. Былтыр 13 спорт кешенінің құрылысы 

жүргізіліп, қазіргі таңда оның 9-ы қолданысқа берілген. 

Биыл да жаңадан 11 нысан салынып, пайдалануға беріледі.

ЕСкІ СТАдиОН 

ТАлАПҚА САй ЕМЕС

УЕФА стандарты деп қалдық. Расында, елдегі 

көптеген футбол клубының стадиондары халықаралық 

талапқа сай емес. Бұл қауіпсіздік жағынан, сыйымдылық 

пен қолайлы мүмкіндік тұрғысынан көп кемшін деген 

сөз. Басым бөлігі 4-5 жыл сайын қайта күрделі жөндеуден 

өткізгенімен, оған өзге мемлекеттердің жаңа стадион 

салатын қаржысына шамалас ақша жұмсалады. Ел 

арасында ескіні жамауға кеткен қаржыға жаңасын салуды 

ұсынған пікір көбейді. 

Бүгінде Қазақстанда әлемдік стандартқа жауап беретін 

екі стадион бар. Бірі – 30 мың жанкүйер сыятын «Астана 

Арена», екіншісі – Түркістандағы 7 мың орындық 

«Түркістан Арена». Ұлттық құрама ойынын өткізуге 

көбінің мүмкіндігі жоқ. Байқасақ, негізгі ойындар «Астана 

Арена» мен Алматының орталық стадионында өтеді. 

Қалған стадиондар ФИФА мен УЕФА талаптарының 

төменгі деңгейіне де сай келмейді екен.

Мұндай деректі стадионның іргетасын қалау сәтінде 

облыс әкімі де тілге тиек еткен еді.

– Қайсар кейінгі 30 жылда елімізде заманауи 

«Астана арена» мен «Түркістан арена» ғана салынған. 

Қызылордадағы Ғани Мұратбаев атындағы орталық 

стадионның салынғанына 60 жылға жуықтады. Стадион 

УЕФА талаптарына сәйкес келмейді. Сондықтан біздің 

сүйікті командамыз «Қайсардың» жанкүйерлерінің 

ұсынысымен жаңа стадион салуға шешім қабылдадық, – 

деді аймақ басшысы.

Сонымен қатар былтыр Сырдария өзенінің сол 

жағалауынан халықаралық талапқа сай жүзу бассейні 

бар көпбейінді денешынықтыру-сауықтыру кешенінің, 

үстел теннисі орталығының іргетасы қаланды. Сондай-

ақ Қызылорда қаласы мен аудандардан 9 дене 

шынықтыру-сауықтыру кешенінің 

құрылысы 
пайдалануға 

берілсе, 2024-2025 

жылдары 

жоба құны 20,9 млрд теңге болатын заманауи стадион, 

6,1 млрд теңгеге 50 метрлік жүзу бассейіні бар 

көпбейінді дене шынықтыру-сауықтыру кешені, 2,7 

млрд теңгеге үстел теннисі орталығы салынуда. Оған 

қоса ауылдық елді мекендерде 4,7 млрд теңге болатын 

12 дене шынықтыру-сауықтыру кешенінің құрылысы 

бітуге таяу.

«ҚызылОрдА АрЕНА» 

«ҚАйСАр»-ғА 

шАБыТ СыйлАй МА?

Жергілікті билік тарапынан жүйелі қолдауды сезінген 

қызылордалық «Қайсар» кейінгі ойында қарқынды 

үдетті. Соңғы алты кездесуге көз жіберсек, үшеуінде 

жеңіске жетсе, қалғанында тең түсті. Нәтижесінде турнир 

кестесінде тоғызыншы орынға көтерілді. Алғашқы 

бестікте келе жатқан командаларға жақындап, еңбекті 

ақтауда.
Жуырда қызылордалық клуб Қазақстан Премьер-

лигасының оныншы турында Қостанайда жергілікті 

«Тобыл» командасымен ойнады. Қарсылас ұжым биыл 

бас жүлдеге үмітті. Десе де кешегі ойында олардың тым 

белсенділігі байқала қойған жоқ.

Айта кетсек, ел біріншілігінде «Тобылмен» өткен 

кейінгі үш ойында «Қайсар» бірде-бір ұпай жоғалтқан 

жоқ. Ендігі үміт алда. 11-тур ойындары 15 және 16 

маусым күндері өткізіледі.

Жалпы, аймақ жастарының футболға ынтасы алабөтен. 

Аймақта 55 мыңнан астам адам футболға қызығады екен. 

Бұл көрсеткіштiң кәсіби жетістікке ғана емес, бұқаралық 

спортты дамытуға да көмегін тигізуде. Бұған 

«Қайсардың» да үлесі зор. Жуырда 

облыстық денешынықтыру, 

спорт және туризм 

басқармасының басшысы Жанмұрат Сейілов БАҚ-

қа берген сұхбатында аталған тақырыпты тарқатқан 

болатын.

«Өңірде «Қайсар» футбол клубының жанынан 

орталықта 600-ден астам жастар аталған спорт 

түрінің қыр-сырын кәсіби тұрғыда меңгеруде. 

Жасөспірімдерге УЕФА-ның талабына сәйкес 

А,В,С категориялы 26 бапкер қызмет көрсетеді. 

2014 жылдан бастап қызмет атқарып келе жатқан 

орталық «Қайсардың» құрамына бірнеше 

футболшыны даярлап шығарды. Алдағы кезең-

дерде де футболды дамыту үшін «Қайсар» 

футбол орталығының жұмысын одан әрі 

академияға ұластырып, балалар фуболының 

дамуына оң динамика жасау қажет. Бүгінде 

«Қайсар» футбол клубы Академия құруға 

байланысты алғашқы жұмыстарын бастап 

кетті», – деді басқарма басшысы. 

Қазіргі таңда облыстағы футбол 

әлеуеті мол. Балалар футболын дамыту 

мақсатында биылдан бастап «Қайсар» 

футбол орталығына әлемдегі ең мықты 

клубтар саналатын «Барселона», 

«Милан», «Ливерпуль», «Рома», 

«Андрелехт» секілді командаларда 

тәжірибе жи нақтаған білікті ма-

мандар еңбек етуде. Олардың 

қатарында Игорь Шпанера мен 

Дмитрий Васильев секілді ше-

берлер бар. Шеттен келген 

мамандар бапкерлер мен 

футболшылардың деңгейі мен 

шеберлігін шыңдауда. Фут-

бол орталығындағы тәр бие-

ленушілерді жігерлендіру 

мақсатында үздік ойын 

көрсеткен футболшыларға 

шәкір тақы тағайындалмақ. 

Өткен жылы облыста 

жүйелі дене шынықтыру 

және спортпен шұғыл-

пайызды құраған.  Бұл 

көрсеткіш соңғы үш 

жылда 2,7 пайызға 

арт қанын ескерсек, 

әлі де жүйелі жұмыс 

қа жет етеді деген 

сөз. Бұл орайда 

жаңа 
стадион 

жаңа мүмкіндікке 

жол ашатынына 

сенейік.

Берен 

шАғырОВ

Бекжан Төлепов, Әлем чемпионы:

қаЗақтың туын тӨрт рет КӨККе КӨтердім
«Спортта жетістікке жетіп, өзге елде әнұранды 

шырқатып, туды биікке көтеріп, тұғырда бірінші тұру ол 
әр спортшының арманы, мақсаты. Әнұран шырқалып, ту 

биікке көтерілгенде көп спортшы көзіне жас алады. 
Ол – жеңістің, қуаныштың, еліне, жеріне деген 

сүйіспеншіліктің жасы. Тұғырда бірінші 
болып, әнұран шырқалған сәтте жан 

дүниең тебіреніп, елің мен жеріңе деген 
сүйіспеншілігің оянады», – дейді 

қазақ күресінен халықаралық 
дәрежедегі спорт шебері 

Бекжан Төлепов. 
Орайы келгенде әлем 

чемпионы, екі дүркін 
әлем кубогының, 

х а л ы қ  а р а л ы қ 
т у р н и р л е р д і ң 

жеңімпазы Бекжан 
Ә л і м ж а н ұ л ы м е н 

сұхбаттасудың сәті 
түсті. 

Сп     рт

Жаңа стадион – Жаңа мүмкіндік

Басы 1-бетте


